Vendim nr. 61, datë 05.07.2009


Kolegji i Gjykatës Kushtetuese të Republikës së Shqipërisë, i përbërë nga:

Vladimir Kristo,
Kryetar i Gjykatës Kushtetuese

Petrit Plloçi,

Anëtar i
“
“


Kujtim Puto,

Anëtar i
“
“


në datë 05.07.2009, mori në shqyrtim paraprak kërkesën me nr.61 Akti, që i përket:

K Ë R KU E S:
HAJRO HAXHIAJ, MERSEPE HAXHIAJ, DHURATA HAXHIAJ
O B J E K T I:  
Shfuqizimi si antikushtetues i vendimit nr.89, datë 13.03.2009 të Kolegjit Civil të Gjykatës së Lartë.  

Kolegji i Gjykatës Kushtetuese, pasi shqyrtoi kërkesën, dokumentat shoqëruese dhe bisedoi çështjen në tërësi,

V Ë R E N:

Gjykata e Rrethit Gjyqësor Tiranë, me vendimin nr.4742, datë 13.10.2004 ka vendosur pranimin e padisë së paditësit Sulejman Kodra dhe detyrimin e të paditurve të kthejnë një apartament banimi. Gjykata e Apelit Tiranë, me vendimin nr.648, datë 24.05.2005 ka vendosur lënien në fuqi të vendimit të Gjykatës së Rrethit Gjyqësor Tiranë.
Kolegji Civil i Gjykatës së Lartë, në Dhomën e Këshillimit, me vendimin nr.753, datë 02.06.2006 ka vendosur mospranimin e rekursit të kërkuesve.

Kërkuesi i është drejtuar përsëri Gjykatës së Lartë dhe Kolegji i kësaj gjykate, pas shqyrtimit në seancë gjyqësore, me vendimin nr.89, datë 13.03.2009, ka vendosur mospranimin e kërkesës për rishikim duke arsyetuar se vendimi nr.11, datë 04.04.2007 i Gjykatës Kushtetuese nuk mund të përbëjë provë të re për rishikimin e vendimit gjyqësor përderisa ai ka hyrë në fuqi pas përfundimit të gjykimit të çështjes që kontestohet.
Kërkuesi, duke kërkuar shfuqizimin e vendimit të mësipërm, ka pretenduar se Kolegji Civil ka cenuar standardin e nenit 42/2 të Kushtetutës e të nenit 6 të Konventës Europiane të të Drejtave të Njeriut për të qënë i paanshëm. Këtë e argumenton me faktin se dy gjyqtarë të Gjykatës së Lartë kanë marrë pjesë si në Dhomën e Këshillimit, kur u shqyrtua rekursi, ashtu dhe në seancën gjyqësore që shqyrtoi kërkesën për rishikim.

Kolegji konstaton se dy anëtarët e Gjykatës së Lartë kanë marrë pjesë si në shqyrtimin e rekursit në Dhomën e Këshillimit të Gjykatës së Lartë, ashtu dhe në seancën gjyqësore kur u shqyrtua kërkesa për rishikim. Por, gjykata, kur shqyrton rekursin në Dhomën e Këshillimit, kufizohet të kontrollojë nëse në të janë ngritur shkaqe ligjore për çështjen, sipas nenit 472 të Kodit të Procedurës Civile, pa u futur në themelin e çështjes, në pikëpamje të vlerësimit që gjykatat e shkallëve më të ulta u kanë bërë provave. Duke u nisur nga kompetencat e parashikuara në Kodin e Procedurës Civile për Dhomën e Këshillimit, nuk mund të pranohet që ata gjyqtarë kishin krijuar paraprakisht mendim edhe për gjykimin e kërkesës për rishikim. Në këtë të fundit shqyrtohet vlefshmëria e provës së pretenduar si edhe rëndësia e saj për çështjen.
PËR KËTO ARSYE;

Kolegji i  Gjykatës Kushtetuese të Republikës së Shqipërisë, në bazë të nenit 31/3 të ligjit nr.8577, datë 10.02.2000, “Për organizimin dhe funksionimin e Gjykatës Kushtetuese të Republikës së Shqipërisë”,

V E N D O S I:
Moskalimin e çështjes për shqyrtim në seancë plenare.

2

